
ANDERKANT DIE TYDGORDYN

 Ek wil hier aankondig dat julle gebede verhoor is,
byeenkomste soos ons gehad het toe ek eers in die bediening

begin het, baie jare gelede. Ek het nog nooit…Ons kon net nie
eers die mense sitplek gee nie. Ek kry skougronde enwat nog, sou
daar genoeg daar wees teen drie-uur, om die plek vol te maak.
Hulle sou die hekke moes sluit, wou hulle nie inlaat nie. Ons sou
nie voor sewe daar wees nie. Sien? Net duisende stroom van oral
af. Net…
2 En ek het die laaste vyf aande in die laaste byeenkoms
geneem, en net rondom dieWoord gebou, begin besef watter krag
die Woord gehad het. Sien? Want, die Woord is God. Sien? “In die
begin was die Woord, die Woord was by God, en die Woord was
God. En dieWoord het vlees geword en onder ons gewoon.”
3 Nou, Hebreërs 4 het gesê dat, dat: “Die Woord van God is
skerper as ’n tweesnydende swaard.” Sien? “Die Woord van God
is skerper as, dring selfs deur tot op die been, en snydend, en ’n
onderskeier van die gedagtes van die gemoed, die hart.” Sien? Dis
wat, die Woord van God.
4 Dan, as daar ’n gawe is tot waar ons net onsself kan ontspan;
en die Woord, Self, dit is Christus, Wat Woord is, kom in ons in,
en onderskei die gedagtes van die gemoed, soos julle dit gesien
het. Sien? Hoe wonderlik, dan, om te sien wat Hy gedoen het, en
die manier waaropHy ons geseën het! En dan die…
5 Dit, ek voel dit, hou dit rondomdaardieWoord vir vier aande,
laat die mense net sit, stil word, net ontspan, en die Heilige Gees
soumense roep en dinge doen buite in die gehoor.
6 En toe, op die laaste aand, verlede Sondagmiddag, het ek een
van die grootste genesingsrye gesien wat ek nog ooit in Amerika
gesien het. Sien? Hulle was…Ek het Billy daarheen gestuur
met ’n honderd kaarte, en Gene met ’n honderd, en Leo met
’n honderd, en Roy met ’n honderd, gee net al die kaarte uit,
omtrent vyfhonderd. En toe, nadat hulle die Woord ’n houvas
sien kry het, en wat Dit sou doen, nou reg op daardie Woord
bly, hulle na die platvorm bring. En ek het mans en vroue hulle
krukke sien weggooi, ensovoorts, en genees word voor hulle selfs
by die platvorm kom, net deur te sien. Sien? Die Woord van God
het al uitgegaan, uit daardeur, en Homself ingebed in daardie
vyf Boodskappe, of vier Boodskappe, in hulle harte, totdat hulle
Dit geglo het met hulle hele hart. Toe, was al ding wat hulle
moes doen, was om een of ander soort kontak te hê, sien, een of
ander iets, en dit was ’n werklikheid. En net sodra hulle daardie
platvorm tref, sou hulle genees word net daar op die plat-…net
voor hulle oor die platvorm kom.

7 Ek reken, broers hier, julle almal ken Broer Ed, Broer
Ed Hooper. Dan nie? Julle van Arkansas, daaronder? Hy het
ontmoet…Hy was saam met my in vroeë dele van die vroeë
bediening. Hy het gesê: “Dit het soos die ou tye gelyk,” het hy
gesê: “toe soos hulle altyd het, jare gelede.”
8 En daar was mense wat gewasse gehad het, wat was—was
dit soos dit, kom terug, gesond. Blind, doof, stom, allerhande
soorte dingewat onsHere gedoen het. Het nooit eens nodig gehad
om die mense aan te raak nie. Die Woord het voortgegaan en
dit gedoen.
9 Toe het die Here my ’n Boodskap gegee wat ek graag by die
kerk wil preek, een of ander tyd, wanneer ek terugkom, ’n slag af
kry. Ek’s vreeslik besig. Nou moet ek weer vertrek, môre, wag vir
hierdie meisie om te kom. En selfs voor ek nog my tas in die huis
gehad het, was daar iemand daar. En ek het sedertdien skaars
gesit. Sien? Ek het nog nie eens met my familie gepraat vandat
ek in was nie. Sien? En dis—dis werklik ’n stremming. En ekmoet
ook julle almal se gebede versoek vir my, dat die Here my sal help
om vol te hou.
10 Nou… [Leë kol op band—Red.] Kyk ons broer hier, werklik,
werklik siek, lê op hierdie draagbaar. En ons…
11 Iemand kom ons, oor ’n rukkie, haal, om Louisville toe
te gaan. Ek wil hê julle moet ook die gebed onthou, ’n goeie
jongdame, wat, sy’s nie omtrent agtien jaar oud nie. Sy’s ’n
tweeling, en ’n Christelike meisie op skool. En die ander meisies
sou oor haar praat, julle weet, die twee meisies, en hulle sê hoe
hulle was, watter deel van die lewe hulle gemis het, en hoedat
hulle soos die res van die meisies behoort te lewe. En een meisie
was in staat om dit net te oorkom. Hierdie ander een het ’n
kompleks gehad, en sy het regtig sleg gevoel daaroor, en het net
bly onttrek, en verder terugdryf, en is bekommerd daaroor. En
uiteindelik het sy ’n senuwee ineenstorting gehad. En hulle…
Sy’s in ’n saal vir kranksinniges. Haar moeder en vader kom,
net ’n rukkie, van Crandall, Indiana, af, om daar na hierdie
instituut te gaan waarheen hulle haar gaan probeer stuur, na
Madison, môre.
12 Nou, die—die meisie, daar’s geen fisieke breuk in die meisie
nie. Sy…Daar’s niks, fisies nie. Sy’s volkome gesond.Maar dis so
moeilik om dit te verduidelik. En dit kan werklik nie verduidelik
word nie. Wat dit is, haar gees het gedwaal. Sien? Nou, jy—jy
moet haar gees gevange neem, en dit na die plek terugbring. Sien?
Daar’s…
13 Soos, ons pas hier daaroor gepraat het, ’n paar weke gelede,
oor hoedat die menslike sisteem werk. Hoedat daar vyf sintuie
is waardeur jy die liggaam binnegaan, en dan vyf kanale sou ons
dit noem. Vyf kanale, soos—soos gewete, verbeelding, ensovoorts,
gaan ons die siel mee binne. En dan, wanneer jy die gees



ANDERKANT DIE TYDGORDYN 3

binnegaan, is daar slegs een kanaal, en dit is deur die eie wil, wat
dit baseer soos die mens geskep was.
14 Jy kan Dit ontvang, of jy kan Dit bloot laat gaan. Jy kan
Christus as Verlosser aanneem, of Hom bloot laat gaan. En jy’s
steeds by daardie Boom, daardie een van Lewe en een van dood.
Elke menslike wese word gestel voor daardie Boom, of God sou
onregverdigwees om een daar te stel, en dan nie die ander een die
gelyke kans te gee om—om reg of verkeerd te kies nie. En elkeen
van ons het daardie geleentheid.
15 Ook, daarin, die gees, kan ons genees word, of ons kan
nie genees word nie. Nou, dis nie omdat daar nie is…dat
ons nie volgens God genees is nie. Ons is. Want die verbond
is onvoorwaardelik. En Hy het ons genesing alreeds gekoop.
Gevolglik, is—is ons genesing vir ons. Dis ons s’n. Nou, dis of
ons hierdie kanaal sal neem, om dit te glo; of hierdie kanaal, om
dit net nie te glo nie. Nou, daar’s net daardie een manier waarop
ons in die Teenwoordigheid vanGod kan instap.
16 Nou, hierdie kind, pragtig, haar moeder is ’n vriendin. Ek,
my,…O, was altyd een van my vriendinne gewees. Sy was ’n
goeie dametjie, kom uit ’n regte streng Nasaréner-huis, goeie
meisietjie. En sy het ’n lieflike eggenoot. Ek ken hom, ook, baie
goed, die seun wat met haar getrou het. En sy net ’n bietjie…
Hulle maak daardie kinders groot om die Here te dien, en sit
hulle in die skool. En hulle was werklik gegrondves in Christus,
om nie die dinge te doen wat verkeerd is nie. Maar, daar het
dit gegaan.
17 Net op ’n ineenstorting, net soos ek’s…het gekyk net ’n paar
oomblikke gelede, en teruggekyk het na ’n seuntjie, het die einste
selfde ding gehad, presies. En by die…Ons het daarheen gegaan
een aand, by Broer Wright s’n, en Orville was sommer—sommer
in ’n volslae ineenstorting. En hy, julle weet, toe hy my uit die
huis wou probeer verjaag het; sulke goeie vriende as wat ek en
Orville is, sommer werklik asof ek sy vader sou wees. Ek het sy
vader en moeder getrou, met mekaar. En hy sou net opspring en
skreeu: “Gaan hier uit! Gaan hier uit! Gaan hier uit!” Sien?
18 Nou, wat ons daar moes doen, was uitgaan in die geesteslyn
in en daardie seun se gees opvang. Sien? Klomp smart het na
sy hartjie gekom. Hy’s jonk, en het baie gesien. En het hom net
teruggebring reg na die plek waar hy behoort te wees. Sien julle?
Binne ’n paar dae, was hy—was hy heeltemal reg.
19 Nou, dis dieselfde ding wat jy hiervoor moet doen. Ek het
dit gesien, en ek weet dis waar. Maar nou, net…ek—ek versoek
julle almal om nou te bid, dat—dat God my sal help om hierdie
meisietjie te vind. Daar in ’n plek in, waar sy nie weet waar sy
is nie, haar dan terugbring na haar plek. Daardie kanaal kom
deur geloof. Sien, sy kan nie vir haarself geloof hê nie. Sy weet

nie waar sy is, of enigiets nie. Sien? Dit—dit moet ons geloof
hier vereis.
20 En nou, in daardie, daardie krag van die opstanding van
Christus, wat Hy ons die geleentheid gee. Dis waar, jy, op een
manier, die Woord van God, die sondaar deursteek. En Dit moet
verder gaan as die prediking van die Woord wat uitgaan. Dis
hoekom ek vanmôre ’n bietjie wou praat voor daar vir die siekes
gebid word. [Leë kol op band—Red.]
21 Julle onthou die visioen, nie lank gelede nie, wat die Here my
gegee het, julle weet, oor die sien van die ander Kant? Onthou
julle daardie oggend toe ek getuig het oor die sien van die ander
Kant? [Gemeente sê: “Amen.”—Red.]Wel, dit waswaar.
22 En die Full Gospel Business Men’s Voice het daardie artikel
gepubliseer, en die foto hier aan die agterkant van die bladsy
geplaas. En dit het ’n klein invoeging hier aan die onderkant,
’n klein deeltjie hier aan die onderkant, wat praat oor die
bediening. Wat, dit is ’n internasionale koerant, gedruk in baie
verskillende tale. En hulle het die voorblad, en die eerste bladsy,
gewy aan daardie visioen. Sien?
23 Ek het hulle hierbo, en ek wens julle wil een vat, en julle sou
dit kon lees. En kom nader…Ek het nie geweet hoeveel daar sou
wees nie, die broers, vanmôre. En julle, dan, as dit gebeur dat jy
nie een kry nie, wel, gaan maar kantoor toe. Hulle het hulle daar
by die kantoor. En hulle het ons ’n groep van hulle laat kry, oor:
“Bly vorentoe beur.” Sien? En dis al wat in my hart is. Al wat ek
kan hoor, is: “Bly vorentoe beur.” Net oorkant die—die rivier is
daar ’n—’n beter Land. En laat ons aanhou beur tot ons daardie
Land ontmoet.
24 Nou, ek dink hulle het hier ’n toewyding van Broer Stricker
en Suster Stricker se kleintjie. So dit…
25 Hoeveel maak dit nou, Suster Stricker? [Suster Stricker sê:
“Ses.”—Red.] Ses kleingoed. Dis ’n lieflike familietjie.
26 En so was hulle…was ons sendelinge oorkant in—in Afrika,
onlangs, teruggekeer. En al hulle kinders is pragtige kleingoed.
En ek kan sien hierdie een is ook, waar hulle hom vanmôre
naderbring vir ’n toewydingsdiens.
27 Waar is Teddy? Teddy, sal jy hier na die klavier toe kom, net
’n minuut, seun? En—en laat ons ons lied kry, ’n klein liedjie, julle
weet, daardie liedjie, ek dink, ons sing Bring Hulle In. Is dit reg?
“Bring hulle in uit die sondeveld.”
28 En dis waarom ons dit speel, omdat ons, met alles wat ons
kan, ouers, is hulle bring vir toewyding. Ons wy hulle toe aan
die Here en bring hulle in terwyl hulle nog babas is, dat hulle
nie sal afdwaal in daardie veld van sonde nie. Bring Hulle In.
Laat ons net…Ken jy dit, Teddy? Laat ons net een vers daarvan
nou sing.

Bring hulle in, bring hulle in,
Bring hulle in uit die sondeveld;
Bring hulle…

As daar nog een is, wel, bring hom net nader.

Bring die kindertjies na Jesus.

Bring hulle in, bring hulle in,
Bring hulle in uit die sondeveld;
Bring hulle in, bring hulle in,
Bring die afgedwaaldes na Jesus.

29 Broer Stricker en Suster Stricker, ek besef dat julle weet wat
daardie lied beteken, om “hulle in te bring,” brandende begeerte
is in julle hart, om te probeer om die verlorenes na Jesus te bring.
Julle babatjie, as sy sou sterf voor sy toegewy was, of wat nog,
is sy in elk geval gered, omdat die Bloed van Christus dit by
Gólgota gedoen het. Maar ter herinnering aan Sy groot aardse
reis, toe Hy Sy hande op die kindertjies gelê het en gesê het:
“Laat hulle toe om na My toe te kom,” dis waarom julle die
baba vanmôre bring. En stel die vertroue in ons, dat ons in staat
sou wees om ’n gebed van geloof te bid, vir die kleinding, ter
toewyding van haar lewe aan God.
30 Wat is haar naam? [Die vader sê: “Marilyn Madge
Stricker.”—Red.] Marilyn Madge, Marilyn Madge Stricker. Hoe
oud is sy? [Die moeder sê: “Dertien maande.”] Dertien maande.
Gebore in Afrika, is dit reg? [“Ja.”] Wel, mag, as daar ’n môre
is, mag hierdie kleinding ’n sendeling daar oorkant wees, in die
velde waarin sy gebore is. En ’n—’n pragtige kindjie. Sal jy kom,
Broer Neville?
31 En, Marilyn. O, goeiste! Ek hou altyd van hierdie kleingoed.
Is dit nie ’n mooi kleinding nie? Aangename kennis? Aangename
kennis? Laat ons ons hoofde buig. En ek wil hê jy moet jou hande
op haar plaas.
32 Ons Hemelse Vader, ons bring na U klein Marilyn Madge
Stricker, hierdie lieflike kindjie wat in die sendingvelde gebore
is, toe die stryd hewig was. Ek bid dat U hierdie kind sal seën.
In die Bybel, het hulle sulke kindertjies na U toe gebring. U
het U hande op hulle geplaas en hulle geseën, gesê: “Laat die
kindertjies na My toe kom, en verhinder hulle nie; want aan
diesulkes behoort die Koninkryk van die Hemele.”
33 Die moeder en vader plaas haar in ons arms, vandag. Ons,
deur geloof, klim die trappe, oorkant, plaas haar in U arms, deur
geloof. Seën haar lewe. Gee haar ’n lang lewe, Here. Mag sy ’n
kind van God wees. Mag sy U dien met haar hele lewe, elke vesel
van haar wese, ’n dienares van Christus wees. Skenk dit, Vader.
Seën haar vader en moeder, haar boeties en sussies. Mag hulle
ook opgroei, en ’nwonderlike familiewees tot die diens vanGod.

34 Vader, ons gee klein Marilyn Madge aan U, in die Naam van
Jesus Christus, vir ’n lewe van diens. Seën haar, en haar vader,
en haar moeder, en haar geliefdes. En mag hulle lang, gelukkige
lewens in U diens lei. In Jesus se Naam. Amen.
35 God seën jou, Broer Stricker. God seën jou. Seëninge opmooi
dametjie.

Dankie, Teddy, seun.
36 Ek hou van klein kindertjies. En julle? [Die gemeente
antwoord: “Amen.”—Red.]
37 Hoeveel het nooit die visioen gehoor wat die Here my gegee
het nie? Laat ons julle hande op sien, wat nooit. Broer Neville, jy
het jou boekie daar, miskien, dalk moet jy dit vir hulle net daar
lees, net vir die volgende minuut of twee. Ek reken, dit reg hier,
as jy sal.
38 [Broer Branham verlaat die preekstoel. Paragrawe 39—56,
lees Broer Neville uit Eerw. William Branham se artikel getiteld
Anderkant Die Tydgordyn, oorspronklik gepubliseer deur die
Volle Evangelie Sakemansgemeenskap Internasionaal, bladsy
3—5 in die Februarie 1961 uitgawe van Full Gospel Men’s
Voice—Red.]
39 Nou die oggend het ek opmy bed gelê. Ek het pas uit die slaap
ontwaak, en ek het my hande agter my kop gesit en ontspan met
my kop op die kussing. Toe het ek begin wonder hoe dit sal wees
aan die anderkant. Ek het besef dat ek meer as die helfte van my
lewe geleef het, as ek leef om so oud soos mymense te word, en ek
woumeer vir die Here doen voordat ek hierdie lewe verlaat.
40 Ek het ’n Stem hoor sê: “Jy begin maar pas! Voer die stryd!
Bly voortbeur!” Soos ek daardie woorde lê en oordink, het ek
gedink dat ek my maar verbeel het dat ek ’n Stem gehoor het.
Weer het die Stem gesê: “Voer die stryd! Bly voortgaan! Bly
voortgaan!” Steeds ongelowig, het ek gedink dat ek moontlik die
woorde self gespreek het. Ek het my lippe tussen my tande gesit
en my hand oor my mond gehou en geluister. Die Stem het weer
gespreek: “Bly net voortbeur! As jy maar geweet het wat aan die
einde van die pad is!” Ek het skynbaar die musiek en woorde
gehoor van ’n ou, bekende lied:

“Ek’s siek van verlange, en ek wil Jesus graag
sien,

Ek wil graag die haweklokke daar hoor lui.
Dit sou my pad verlig en vrese besweer.
Wys anderkant die tydgordyn, Heer, vir my!”

41 Toe het die Stem gevra: “Sou jy graag net anderkant die
gordynwou sien?” Ek het geantwoord: “Dit soumy soveel help!”
42 Wat gebeur het, kan ek nie sê nie. Of ek in die liggaam of
uit was, en of dit ’n wegvoering was, weet ek nie, maar dit was
anders as enige visioen wat ek ooit gehad het. Ek kon die plek

sien waarheen ek geneem is, en ek kon myself daaragter op my
bed sien lê. Ek het gesê: “Dit is ’n vreemde ding!”
43 Daar was groot getalle mense en hulle het gehardloop om
my te ontmoet, het geskree: “O, ons kosbare broer!” Eerste het
gekom jong vroue, klaarblyklik in hulle vroeë twintigs, en soos
hulle my sou omhels, het hulle gesê: “Ons kosbare broer!” Jong
mans, in die skittering van jong manlikheid, met oë glinsterend
soos sterre op ’n verdonkerde nag, met tande so wit soos pêrels,
het my omhels, gesê: “Ons kosbare broer.”
44 Toe het ek opgelet dat ek, ook, weer jonk geword het. Ek het
daar namyself gekyk en gedraai en teruggekyk namy ou liggaam
wat op die bed lê met my hande agter my kop. Ek het gesê: “Ek
verstaan dit nie!”
45 Soos ek begin om die plek te verstaan waar ek was, het ek
begin besef dat daar geen gister en geen môre daar was nie.
Niemand het skynbaar moeg geword nie. Soos ’n menigte van die
pragtigste jong vroue wat ek ooit gesien het, hulle arms om my
gegooi het, het ek ontdek daar was slegs ’n groot liefde wat my
oorweldig het en geen fisiese aantrekking soos in die menslike
gedrag nie. Ek het opgelet hierdie jong vroue het almal hulle
hare tot op hulle middel gedra en hulle rompe het tot by hulle
voete gereik.
46 Hierna, het Hope, my eerste vrou, my omhels, en gesê: “My
kosbare broer!” Toe het ’n ander jong vrou my omhels en Hope
het omgedraai en die jong vrou omhels. Ek het gesê: “Ek verstaan
dit nie. Dit is iets heeltemal anders as ons menslike liefde. Ek wil
nie teruggaan na daardie ou liggaam op die bed nie.”
47 Toe het ’n Stem tot my gespreek: “Hierdie is wat jy verkondig
het, wat die Heilige Gees is! Hierdie is die volmaakte liefde. Niks
kan Hier binnekom daarsonder nie.”
48 Volgende is ek opgeneem en laat sit op ’n hoë plek. Oral om
my was groot getalle mans en vroue in die fleur van jeug. Hulle
het uitgeroep, met vreugde: “O, ons kosbare broer, ons is so bly
om jou hier te sien!” Ek het gedink: “Ek droom nie, want ek
kan daardie mense sien en ek kan my liggaam daar op die bed
sien lê.”
49 Die Stem het tot my gespreek: “Jy weet daar is in die
Bybel geskryf dat die profete by hulle mense versamel is.” Ek
het gesê: “Ja, ek onthou dit in die Skrifte, maar daar is nie
soveel Branhams nie.” Die Stem het geantwoord: “Hierdie is nie
Branhams nie. Hierdie is jou bekeerlinge, diegene wat jy na die
Here gelei het. Sommige van hierdie vroue wat jy dink so jonk en
pragtig is, was meer as negentig jaar oud toe jy hulle na die Here
toe gelei het. Geen wonder, hulle roep uit: ‘My kosbare broer!’”
nie. Toe het die menigte saam uitgeroep: “As jy nie uitgegaan het
met die Evangelie nie, sou ons nie hier gewees het nie!”

50 Ek het gevra: “O, waar is Jesus? Ekwil Hom sien!” Diemense
het geantwoord: “Hy is net ’n bietjie hoër. Eendag sal Hy na jou
toe kom. Jy is as ’n leier gestuur, en wanneer God kom, sal Hy jou
oordeel volgens jou lering.” Ek het gevra: “Moet Paulus en Petrus
ook in hierdie oordeel staan?” Die antwoord was: “Ja!” Ek het
gesê: “Ek het verkondig wat hulle verkondig het. Ek het nie na
die een kant of die ander Daarvan afgewyk nie. Waar hulle in die
Naam van Jesus gedoop het, het ek ook; waar hulle die Doop van
die Heilige Gees geleer het, het ek ook. Wat hulle ook al geleer
het, het ek ook geleer.”
51 “Ons weet dit,” het die mense uitgeroep: “en ons weet dat
ons teruggaan aarde toe saam met jou een of ander tyd. Jesus sal
kom en jou oordeel volgens die Woord wat jy aan ons verkondig
het. Dan sal jy ons aan Hom voorstel, en almal saam sal ons
teruggaan aarde toe om vir ewig te lewe.” Ek het gevra: “Moet
ek nou teruggaan aarde toe?” Hulle het geantwoord: “Ja, maar
bly voortbeur!”
52 Soos ek begin wegbeweeg het van daardie pragtige,
vreugdevolle plek, so ver soos my oë kon sien, het mense na my
toe gekomommy te omhels, uitgeroep: “My kosbare broer!”
53 Skielik was ek weer terug op die bed. Ek het gesê: “O, God,
help my! Laat my nooit toegee oor die Woord nie. Laat ek reguit
by dieWoord bly. Ek gee nie omwat enigiemand anders doen nie,
Here, laatmy voortbeur na daardie pragtige, vreugdevolle plek!”
54 Ek is meer oortuig as ooit in my lewe dat dit volmaakte liefde
sal vereis om daardie plek binne te gaan. Daar was geen jaloesie,
geen vermoeienis, geen siekte, geen ouderdom, geen dood nie.
Slegs meer verhewe skoonheid en vreugde.
55 Wat julle ook al doen, sit alles anders opsy totdat julle
volmaakte liefde kry! Kom tot waar julle almal kan liefhê, selfs
elke vyand. Maak nie saak of die vliegtuig skud, die weerlig flits,
of die gewere van die vyand op jou is nie, hierdie dinge maak nie
saak nie: kry volmaakte liefde!
56 As jy nie gered is nie, aanvaar nou Jesus Christus as jou
Verlosser! As jy nie in water gedoop is nie, word nou gedoop! As
jy nie die doop van die Heilige Gees ontvang het nie, ontvang
dit nou! Beur voort in daardie volmaakte liefde wat jou na
daardie pragtige en vreugdevolle plek sal neem anderkant die
tydgordyn!

[Broer Branhamkeer terug na die preekstoel—Red.] Dis…
57 Ekhet gedink sommige van julle sou dit te lees kry. En as julle
nie die boekie het nie, wel, julle kan dit kry.
58 Dan by die…reg aan die onderkant van die bladsy het hy
’n klein invoeging daar gemaak oor die bediening. Weet nie of
julle dit opgelet het, of nie, reg aan die onderkant, nadat julle

dit gelees het. Reg aan die onderkant, ’n klein invoeging aan die
onderkant.
59 [Broer Branham verwys na die verklaring gemaak deur Broer
Thomas R. Nickel, die Redakteur van Full Gospel Men’s Voice,
wat hy ingevoeg het op die eerste bladsy van Eerw. Branham se
artikel. “Betreffende die foto op die voorblad. In Bybelse Dae,
was daar manne van God wat Profete en Sieners was. Maar in al
die Heilige Rekords, het geen van hulle ’n groter bediening gehad
as dié van William Branham, ’n Profeet en Siener van God nie,
wie se foto verskyn op die voorblad van hierdie uitgawe van Full
Gospel Men’s Voice. Branham is deur God gebruik, in die Naam
van Jesus, om die dooie op te wek!”—Red.]

[Leë kol op band—Red.]
60 Nou, dit gaan nagenoeg in elke taal onder die hemele, julle
sien, om—om rondom die wêreld gelees te word.
61 Nou: “Wat—wat…Wel,” sê julle: “vir wat sou jy dit sê, Broer
Branham, voor jy vir die siekes bid?”
62 Dis vanweë dit: dat ons kanweet dat ons pogings nie vergeefs
is nie. Sien? Ons moet tot God nader deur daardie kanaal van
liefde en geloof. Geloof neem ons na die kanaal. Liefde is die een
wat ons binne neem.

Verskoon my. [Leë kol op band—Red.]
63 Nou, dink julle dat God sou…Nou laat ons…Nou, jou
geloof kom nou by ’n punt, dink jy dat…Wat sou julle nou dink
as al die pogings wat die…hierdie tabernakel en hierdie groepe
mense hier voortgebring het, vir die Koninkryk van God? Daar’s
baie hier wat hulle kinders gerantsoeneer het, vir die Koninkryk
van God. Daar’s baie hier wat klere ontsê is, vir die Koninkryk
van God. Daar’s baie wat deur storms gery het, en geloop het
met geen skoene aan hulle voete nie, om hier by die tabernakel
te kom, dis reg, vir die Koninkryk van God.
64 Sou julle julle kon voorstel ’n kunstenaar skilder ’n groot
prent, pragtig, tot dit asemrowend is, en dit dan net opskeur?
Daar sou iets verkeerd wees met die kunstenaar. Sou julle julle
kon voorstel ’n komponis skryf ’n lied tot dit fantasties is, en
dan net sy—sy musiek opskeur? Daar sou iets met die komponis
verkeerd wees. Sien? Daar’s niks met God verkeerd nie. God
maak nie ’n ding soos hierdie net om dit op te skeur en dit weg te
gooi nie. Dis vir Sy Koninkryk. Dis vir Sy Glorie.
65 Elkeen van ons kan ’n rol speel in hierdie prentjie en in
hierdie lied. Ons is dele van die Koninkryk vanGod. En dit is, dat
ons ons rolle kan speel, solank ons besef waar ons posisioneel is,
hoort in hierdie plek, en dan net daar in daardie plek bly. En een
plekwat ons ken, is in liefde, want dis wat die prent voltooi.
66 Nou, dis moeilik wanneer jy hierdie visioene so sien, en
dinge, om te verstaan wat—wat aan die Anderkant is. Ek wens

ek het geweet. Die man het hierdie klein invoeging daaronder
gemaak, om te sê dat profete van ouds, hoedat hulle hierdie
visioene gesien het, ensovoorts, en hoedat vandag, bokant selfs
wat…Ons kan dit nie verstaan nie, maar die Here het ons daarin
laat beur om te sien wat dit is.
67 Nou, vriende, ek was nie aan die slaap nie. En ek, net tussen
my en julle, en hierdie kerk hier, ek was nie in ’n visioen nie. Ek
weet wat ’n visioen is. Sommige hier, net verlede week, sommige,
was soveel as dertig keer, ’n nag, sou dit gebeur. Julle kan julle die
las voorstel wat dit op jou is.Maak jou natuurlik senuweeagtig.
68 Wat as jy so na ’n byeenkoms gegaan het, en net die
verantwoordelikheid, of die byeenkoms reg verloop het of nie, op
jou was, net—net die verantwoordelikheid? Jy moet elke prediker
antwoord, elke vraag, elke alles. Die byeenkoms verloop reg of
nie, dit plaas net die verantwoordelikheid op jou, alleen. Kykwat
dit aan jou sou doen.
69 En daar is sommige vanmymedewerkers, verkoop eenvoudig
maar net boeke, ensovoorts, raak so senuweeagtig, hulle sou
huis toe moes gaan, sien, gaan lê, sou nie daardie aand
kerk toe kom nie. Goeiste! O, dis net verskriklik. Soos my
skoondogter, lieflike klein Christenmeisie, Loyce. Net—net deur
na die byeenkoms te gaan, net so…Vir agt weke, of sewe weke,
so voortdurend, moes net in die bed lê vir ’n dag of twee, sien,
met geen verantwoordelikheid nie. Sien? Billy, net om ’n paar
gebedskaarte uit te gee, en net aan stukke geskeur.
70 Maar, sien, die hele las rus opmy. Ekmoet op julle staatmaak
om vir my te bid. Sien? Behalwe dit, hulle beweer dat—dat
twintig minute van—van preek, onder inspirasie, vergelyk word
met agt ure van harde werk, vir jou liggaam. Ek preek van twee
tot drie ure ’n aand; somtyds drie keer per dag. Sien?
71 En dan wat van een visioen? Een visioen het ons Here Jesus
swak laat word. Dis reg. Die Bybel sê ’n vrou het Sy kleed
aangeraak, het Hom swak laat word. Wel, as een visioen Hom
swak sal maak, Hy, die Seun van God; wat van my, ’n sondaar
gered deur genade, wat sou dertig van hulle in een aand doen?
Sien? Dis…As ons net sou stop en dink, dis bokant enige mens.
’n Menslike liggaam kan dit nie uithou nie. Ek sou in die gestig
vir kranksinniges êrens wees, my kop teen die mure stamp.
Sien? Dis—dis so ’n swakheid dat jy nie kan…Dis die innerlike
swakheid, sien, wat jou net doodmaak.
72 Nou, maar wat sou jy dan beur? Ek kan dit sê. Ek sien
Broer en Suster Cox, daar, Rodney en sy vrou, en suster van
daar agterin, nuwe bekeerlinge. Daar’s ’n Land, net daar oorkant
êrens, dat as jy ooit maar net in jou gemoed kan dink en ’n blik
kry Daarop, Dis die glorierykste ding. Dis elke poging wat ons
voortbring, werd. Sien?

Nou, voor ons vir die siekes bid, kan ek dit sê.

73 Wat as ’n babatjie, voor dit gebore word…Laat ons dit
neem. ’n Babatjie wat in die skoot van die moeder geleef het, vir
hierdie nege maande, en daardie babatjie sou kon dink? Hy sou
sê: “Weet julle wat? Hulle sê vir my ek maak gereed om gebore
te word. Wel, wat sal ek daarbuite doen? Ek ken niks behalwe
hierdie plek waar ek hier leef nie. Ek kry my krag van hierbinne.
En hoe sal ek daarbuite ’n lewe maak? Hulle sê vir my daar is
’n son wat skyn. Hulle sê vir my dat die mense daar rondloop.
En ek ken niks behalwe net hierdie plek hier nie. Dit is al wat ek
ken, net hier in die—in die skoot vanmymoeder. Dis hier waar ek
ingebring is. Hier is al wat ek ken, en net hier in hierdie skoot. En
hulle sê vir my dat daar net ruimte maal ruimte is!” Wel, daardie
babatjie sou doodbang wees, om gebore te word. Is dit reg? Hy
sou doodbevrees wees, omdat hy in ’n plek inkom waarvan hy
niks weet nie, wat verhewe is, miljoene male verhewe, bo waar
hy geleef het. Hy sou nie weet waaroor alles gaan nie. Hy sou sê:
“Hoe, wat gaan ek doen?” Hy sou doodbevrees wees, om gebore
te word.
74 Maar ons wat hierbuite lewe, wel, ons wat eenmaal daaragter
was, ons sou op geenmanier daarheen teruggaan nie. Ons sou nie
weer wou teruggaan in die moederskoot in nie. Sien? Nee. Ons
sou dit nie wou doen nie.
75 En dis net hoe dit is wanneer ons doodgaan, vriend. O, God!
Sien? Jy word ingebore in ’n Plek. Jy was nog nooit Daar nie.
Jy kan Dit nie verstaan, hoe groot Dit is nie. “Hoe—hoe gaan
dit Daarbuite wees? Ek…” En die enigste ding wat my laat
besef, of julle laat besef, is daardie aanrakinkie van Lewe, soos
die gees wat in die baba kom in sy moeder se skoot. Sien? Dis
die enigste manier wat ons kan verstaan wat daardie groot Land
daar oorkant is, waar daar geen siekte, geen smart, geen dood,
geen ouderdom, geen niks is nie. O, goeiste! Wel, wanneer jy
eenmaal Daar oorkant beland, sou jy nooit wou terugkom na
’n plek soos hierdie nie, nie meer as wat ’n baba na sy moeder
se skoot sou wou terugkeer nie. Sien? Dis soveel groter aan
die Anderkant, sien, Daarbuite. Ons kan Dit nie verstaan nie,
beslis nie. Ons kan nie. Wel, hoe daardie babatjie anderkant
enige denke is, so is ons anderkant enige verstaan van wat ons
Daarbuite sou wees, sien, omdat ons in die skoot van die aarde is,
gereed om een of ander tyd gebore te word, in ’n nuweKoninkryk
in, in ’n nuwe Wêreld in.
76 En dis hoe ek voel oor daardie visioene en dinge soos dit, of
dit wat ook al daardie dag met my gebeur het, toe ek oorgegaan
het, net aan die buitekant, en gesien het wat Dit was, en toe
hierheen teruggekom het.
77 Sou julle julle kon voorstel om ’n baba te wees en—en ’n—’n
kennis te gehad het wat, hoe heerlik dit is om rond te loop, die
bome in blom te sien, die voëls aan die sing, die son skyn, en ’n

lewe soos hierdie, en dan in ’n skoot beperk te moet word? Wel,
julle sou glad nie wou teruggaan nie.
78 Wel, dan, ons, ons—ons denke sou verlam wees, eensydig, of
probeer dink aan wat Daar oorkant is. Wanneer, die Skrif sê:
“Oog het nie gesien, oor het nie gehoor, nóg het dit ooit in die
hart van die mens opgekom, wat God vir hulle voorberei het,
wat Hom liefhet nie.” Sien? So ons weet dat dit glorieryk is aan
die Anderkant. Eendag sal dood, wat ons dood noem, ons die
nuwe Geboorte gee, en sal ons in die ander Wêreld inkom, aan
die Anderkant.
79 Broer George, jy sal nie oud wees, oral verlam, Daar nie. En
Broer en Suster Spencer, en party soos sommige van ons wat ouer
is, ensovoorts, en ons sal jonkwees, Daar, vir ewig. Hierdie ou…

Die kleed van vlees sal val; ek rys
En gryp die onverganklik prys;
En roep, sweef so in gelid,
Vaarwel, vaarwel, was goed om te bid.

80 Dis alles verby, dan. Geen lang nagte van bid, meer nie. Net
ingaan in daardie jong, vreugdevolle ouderdom omDaar te wees,
nie vir net ’n jaar, of vyftig jaar, of ’n miljoen jaar nie, maar
was ons Daar ’n honderdbiljoen jaar, sou ons glad nie eens begin
het nie. Dis dit. So waarom sou ons nie gelukkig wees vanmôre
nie? Waarom sou ons ons nie verheug nie? Waarom sou ons nie
voordeel trek uit elke groot dingwatGod ons gegee het nie?
81 Hier’s Goddelike genesing. Waarom is Jesus gegésel; om die
prent op te skeur, sê: “Daar’s nie so-iets daaraan nie”? Hy het
Sy liggaam daaronder gegésel, die ribbes het deurgeskyn, dat:
“Deur Sy wonde daar vir ons genesing gekom het.” Laat ons
nie die prent opskeur, vanmôre nie. Laat ons Dit omhels. Dit
aanvaar.
82 Nou, broer, en elkeen van julle vir wie gebid gaan word,
as julle net rondom die altaar sal staan. Terwyl die boodskap
uitgegaan het, ’n paar minute gelede, deur interpretasie en tale,
dat ons hande op die siekes sou lê en die magtige werke van
God sien.
83 Nou, ons broer, jy hoef nie op te staan nie, broer, wat daar op
’n draagbaar lê. Ons sal na jou toe kom.
84 Maar as daar enige ander hier is om voor gebid teword, graag
om die altaar wil staan, terwyl ek en broer bid en hande lê op die
siekes, kom julle sommer net nou. En onthou, omhels daardie
prentjie: “Deur Sywonde het daar vir ons genesing gekom.”
85 “Ek verstaan dit nie, Here.” Sekerlik, verstaan jy nie. Jy’s nog
steeds in die skoot van die aarde.
86 Maar Hy het daardie voorbereidings getref. En Hy sou nie
neem…Waarom is Hy gegésel? Net om die prent op te skeur, of
die lied op te skeur, dit weg te gooi? Nee, meneer. Hy is gegésel,

verwond, en het gebloei, dat ons genees kan word. En daardeur,
ons: “Sy wonde, is ons genees,” elkeen van ons. Nou, soos julle
kom, vergader rondom die altaar vir gebed.
87 Nou, ’n klomp van hierdie “super-duper” Amerikaanse
evangelisme hier, en sprake van: “Jymoet dit doen, dat doen.”
88 Daar’s een ding waaroor ek met jou eerlik wil wees, my
vriend. Die ding, manier waarop God genees, is op die basis van
diens aan Hom. Sien? Dis op die basis van diens aan Hom. Ons
moet ons genesing aanvaar op die basis, van, ons sal Hom dien
nadat ons genees is. Nou, die Bybel het gesê: “Bely julle foute,
teenoor mekaar. Bid vir mekaar, dat julle genees kan word.”
Sien? Dis op die basis, jy sal God dien. Baie van julle hier, is
dalk in sterwenstoestand, en julle—julle moet sterf as iets nie
plaasvind nie. Danwil ek hê julle, in julle hart…
89 Nou, ons kan julle met olie salf, ons kan oor julle bid, ek en
pastoor, ’n gebed van geloof bid, alles doen wat ons kan, maar
dit sal geen nut hê voordat julle self in gemeenskap met Christus
tree nie. Sien? Julle moet kom tot daardie gemeenskap, dat: “Ek,
Here…”
90 Ek sien ’n—’n—’n jongdame daar naderstap nou pas. Sy het
hier, nie lank gelede nie, na die huis toe gekom, met iets soos ’n
gewas, of Hodgkin se siekte. En sy’s ’n Metodis, van geloof. Ek
dink dis reg, is dit nie, suster? En sy het ’n groot knop aan die sy
gehad. En nou staan sy daar, genees.
91 Ek sien Suster Weaver hier staan, was een van die ergste
gevalle van kanker wat ek ooit gesien het, in my hele lewe. Die
eerste ding wat ek haar gevra het, sou sy “gedoop word in die
Naam van Jesus Christus,” en haar sondes bely. Toe ek haar
inneem hier in hierdie water in, moes ek haar vashou; sy was
so maer, haar arms, net klein ou goedjies. En sy is gedoop in die
Naam van Jesus Christus. En dit was ten minste tien jaar gelede,
was dit nie, suster? [Suster Weaver sê: “Nee. Dit was sestien jaar
gelede.”—Red.] Sestien jaar gelede. Sestien jaar van gespaarde
lewe, omdat sy gewillig was om in gehoorsaamheid te kom. Toe
die heel beste dokters hierrond…
92 Wel, haar eie dokter het vir my gesê. Toe ek hom vertel—hom
vertel het, gesê het: “Sy’s genees.”
93 Het gesê: “O, o! Sy sal aan kanker sterf, binne ’n paar weke.
Moet jou nie daaroor bekommer nie. Sy sal wegwees. Nog ’n paar
weke, sal sy weg wees.” En hy het haar alreeds net omtrent ’n dag
gegee om te lewe. En hier is sy, vandag, na sestien jaar, staan by
die altaar.Watmeer sou ek kon sê, oor en oor, en oor en oor!
94 Nou, God doen dit nie net vir een van Sy kinders, en doen dit
nie vir ander kinders nie. Hy doen dit vir al Sy kinders. “Wie ook
al wil, kan kom.” Dis…Julle word na Hom uitgenooi. Nou: “Die
gebed van geloof sal die siekes red.”Die Bybel het dit gesê.

95 Nou—nou, as…wat ek wil hê julle moet doen, is bely jou
verkeerdhede voor God, en sê: “Here, genees my.” As julle nog
nooit bekeer is nie, gee julle harte aan Christus. En as julle nog
nooit gedoop is, in water, in die Naam van Jesus Christus nie,
daar’s ’n poel gereed. Sien?
96 En hierdie dametjie hier oorkant die straat; toe daardie
ongelowige daardeur bekeer is. Toe sy gelê het…Hulle het haar
huis toe gestuur van Silvercrest af, met TB, sterwend. En toe ek
daarnatoe gegaan het, en die Here ’n visioen gegee het, gesê het:
“Sy gaan genees word.”
97 En hy het my daar ontmoet, die volgende oggend, Mnr.
Andrews, en my sommer uitgeskel. Gesê: “’n Valse hoop soos dié,
vir daardie vrou!”
98 Ek het gesê: “Mnr. Andrews, dit is nie ’n valse hoop nie. Die
vrou is ’n Christen. En wanneer sy in staat raak, kom sy om
gedoop te word.”
99 En hy het gesê: “Sy is sterwend.” Gesê: “Ek…Hoe kan sy
huis toe gestuur gewees het van Silvercrest af?”
100 Ek het gesê: “Meneer, jy kyk na, jy’s…Waarna jy kyk, jy kyk
nawat die dokter sê. Ek kyk nawatGod gesê het.” Sien?
101 Nou, dis net die verskil, waarna jy kyk. Sien? Kyk jy na wat
die dokter sê, sal jy vir seker sterf. Maar jy moet kyk na wat God
gesê het. Wie se woord gaan jy aanvaar?
102 Wat as Abraham die dokter se opinie sou aanvaar het oor
hom, wat honderd jaar oud is, en ’n baba gaan hê by sy vrou,
negentig? Wat sou hy dan gedoen het? Sien? Wel, die dokter sou
gesê het: “Dieman is gek.”MaarGod het homdit tot geregtigheid
gereken, omdat HyGod geglo het. Sien? Nou, julle…
103 En die vrou het geleef. Sy het nagelaat om gedoop te word,
die Naam van Jesus Christus, omdat ek dink sy soort van ’n
Metodis of Presbiteriaan was. Sy het sieker en sieker begin word.
En sy het gekom en Grace Weber gekry wat gewoon het reg…of
steeds daar woon, haar dogter doen dit. Aangetrek, en hiernatoe
gekom, en is gedoop in dieNaamvan Jesus Christus,met ’n koors,
met siekteknoppe uitgebreek oraloor haar skouer en alles, met ’n
koors, honderd-en-vier. En is net hier gedoop, in die Naam van
Jesus Christus. En sy woon net oorkant die straat hiervandaan.
Kan dalk nou hier sit. Het rondgekyk om te sien of ek haar kan
sien, ’n paarminute gelede. Sien?Gehoorsaamheid, julle sien.
104 Dis nie net rondgaan…Ek verskil van sommige van hierdie
broers, net hande oplê op dié, dat, en die ander, soos dit, en sê een
of ander soort van ’n super-duper geloof sal dit doen. Dis nie dit
nie. Jy moet egte, soliede, Bybelse, Heilige Gees-geloof hê. Sien?
Dit sal nie, dit sal nie standhou nie. Dis nie blywend nie.
105 Dis waarom ek die Here kan dank dat Hy my tot dusver
gehelp het. Die—die—die genesings wat plaasgevind het, was eg,

omdat hulle opreg gebou is op SO SPREEK DIE HERE. Sien?
Gevolglik sal hulle standhou.
106 Nou—nou, terwyl die klein Sondagskool…Ek het net ’n
minuut gewag, gepraat met julle, totdat hulle hulle plekke gekry
het, posisioneel, sodat ons nou kan stil raak. Ons het net ’n paar
minute, ons sal bid, begin bid.
107 Nou, wil ek hê elkeen van julle moet julle verkeerdhede aan
God bely, en God belowe dat julle Hom sal dien en alles sal doen
wat julle kan. En ek en pastoor gaan bid, en hande op julle kom
lê, en julle gaan vir seker gesondword as julle dit glo.
108 Hoe kon daardie mense op krukke, en doof, en stom, en
blind, verlede Sondagmiddag, net na die platvorm toe loop, hulle
krukke weggooi; loop na die platvorm, oë raak oop, julle weet,
soos dit? Honderde maal honderde van hulle! Totdat, ek so swak
was, hulle moes my amper van die plek af dra, net gestaan, hulle
gaan verby. Sien? ’n Ry wat van hier tot Jeffersonville Hoërskool
sou strek, byna, in ’n ry, kom deur die ry. En ek weet nie of daar
een van hulle is, deurgegaan het, wat nie genees is nie. Sien?
Want hulle kom op basis van ware, egte, Christelike geloof en
glo. Hulle…Dit moet gebeur.

Nou buig julle hoofde, almal, helpmy omvir hulle te bid.
109 Here Jesus, ons bring na U, vanmôre, hierdie gehoor wat hier
staan, wagtend, van siek, aangetasde, geteisterde kinders. Hulle
is anderkant enige hoop, baie van hulle, Here, van die dokters
se genesing, veral hierdie man wat hier op die draagbaar lê. Dis
óf U genade óf hy kan uit die wêreld uit binne ’n paar dae. En
sonder twyfel, daar kan sommige hier langs die altaar staan, met
hartaanvalle wat op hulle wag, en siektes en beproewinge wat
hulle uitmekaar sou skeur.
110 Daar’s net een ding, Vader, wat hulle kan red, dis, gaan
anderkant die vyf sintuie hier van hierdie liggaam, waar die
dokters, ongetwyfeld, getrou probeer het, om hulle lewe te red;
siektes, kanker, TB, hartprobleme. En met al die verbande, en
buise, en materiale, en—en—en kiembevegtende medisyne, drom
die vyand net nogsteeds saam, om hulle lewe te neem.
111 En ek het oorgedra, Here, glo ek, U mening, aan hulle. En
ek het die man in tale hoor praat vanmôre, en het daardie
interpretasie gegee, wat vandag sou gebeur. Sommige van hulle
gaan dit ontvang, Here, sekerlik. Dis reg. Ek glo dit.
112 En nou, soos in die Bybel geskrywe staan, dat Dawid,
die herderseuntjie, sy vader se skape opgepas het, buite agter
die woestyn. En eendag het ’n leeu ingekom en een van sy
vader se lammers gevat, en weggehardloop daarmee. En daardie
herderseuntjie,met geloof, wat het hy gehad om teen daardie leeu
mee te kom? Nie ’n moderne geweer of skietding nie. Maar hy
het ’n klein slingervelletjie gehad, en hy het agter daardie leeu
aangegaan. Hy het daardie leeu doodgemaak, en daardie skaap

teruggebring. ’n Beer het ingekom en het een gevat; hy het agter
daardie beer aangegaan, wat hom op die grond sou kon vergruis.
Maar hy het nie gedink aan die grootte van die beer, of die krag
van die leeu, of sy vaart, of sy onvermoëmet die slingervel nie.
113 Maar toe hy voor Saul, die koning, gestaan het, het hy
gesê: “U dienaar het sy vader se skape opgepas, en ’n leeu het
ingekom en het een gevat, en uitgehardloop. En ek het agter hom
aangegaan en die skaap teruggebring.” Hy het gesê: “Dieselfde
Godwat my verlos het van die hand, of die poot van daardie beer,
of die kake van daardie leeu, kan ook hierdie onbesnede Filistyn
vat en hom oorgee in my hand.”
114 Hoe die storie gaan, weet ons, dat hy wel doodgemaak het; ’n
man doodgemaak het wat baie, baie maal groter was as wat hy
was, en ’n vegter. Hoe dit Saul verstom het, daardie groot koning,
groot, magtige man, hoedat daardie seuntjie soveel geloof kon hê
in ’n slingervel. Nee, nie in ’n slingervel nie, maar inGod.
115 Nou, Here, staande rondom hierdie altaar, lê hier op hierdie
draagbaar, is God se skape, lammertjies, eintlik, vir Hom. En
hulle is gevang deur ’n leeu genaamd kanker, ’n beer genaamd
TB, ander siektes wat hulle gevang het, en hulle uitgeruk het, en
hulle aan stukke skeur. Here, ek—ek kom agter hulle aan, met ’n
klein slingervel genaamd gebed van geloof. Dis nie veel nie, maar
ek weet wat dit gedoen het. En ek weet dis steeds dieselfde God.
Ek kom agter hulle aan, vanmôre, om hulle terug te bring, Here,
na groen weivelde van goeie gesondheid, daar by die stille waters
van vrede, en verwyder van hulle verwarrings, om inU te glo.
116 En ek gaan agter hulle aan, met die harnas wat U gegee het
om mee te gaan. “Die gebed van geloof sal die siekes red, en God
sal hulle oprig. As hulle enige sonde gedoen het, sal dit hulle
vergewe word.”
117 En, Vader, ons gaan nou om die vyand te ontmoet, om die leeu
te ontmoet, om die—die duiwel te ontmoet in elke vormwaarin hy
is, genaamd kanker, TB, Hodgkin se siekte, hartprobleme, enige
ander siekte. Ons kom om hom te vind, en hierdie lam weer na
die Huis van God terug te bring. In die Naam van Jesus Christus
gaan ons, om hierdie slingervel te gebruik wat U ons gegee het.
Wees met ons, Vader, waar ons U nou eerbiedig nader, in Jesus
se Naam.
118 Ek wil hê julle moet julle hoofde gebuig hou. En ons kom
om met olie te salf, en hande op die siekes te lê en die gebed
van geloof sal die siekes red. Elke Christen hierbinne, plaas julle
geloof op hierdie gebedsry.
119 [Broer Branham verlaat die preekstoel-mikrofoon vir drie-
en-’n-half minute, terwyl hy en Broer Neville vir die siekes bid,
maar sommige woorde van Broer Branham se gebede kan nie
gehoor word nie, paragrawe 119—122. Die pianis hou aan omGlo
Net te speel totdat die gebede klaar is—Red.]

In die Naam van Jesus Christus!
In die Naam van Jesus Christus!
Die Naam van Jesus!
In die Naam van Jesus Christus!
Die Naam van Jesus!
Vader, ek bestraf die duiwel!…?…
In die Naam van Jesus Christus!
In die Naam van Jesus Christus!…?…
In die Naam van Jesus Christus!
Kom en glo dit…?…endit sal gedoenword!…?…
Here, U…?…
God…?…

120 Here, U’s…Uhet die geleentheid geskryf. U’s die Familielid,
Christus!…?…In die Naam van Jesus Christus!
121 “Gebed van geloof sal die siekes red.” Ek wil hê U moet dit
vir haar doen. Bring haar terug tot ’n gesonde vrou!…?…

DieNaam van Jesus Christus, bring haar terug!
In dieNaamvan Jesus Christus, bring haar terug!…?…
IndieNaam van Jesus Christus, bringmy suster terug.
In die Naam van Jesus Christus, bring my broer

terug!…?…
In die Naam van Jesus Christus!…?…
In die Naam van Jesus Christus!…?…
In die Naam van Jesus Christus!…?…
Jy het nooit nie. Die Here seën jou!
Ek kom agter dit aan, vanmôre!…?…

122 In die Naam van Jesus Christus, bring ek jou terug, deur ’n
gebed van geloof, uit knegskap uit!…?…Ons voeg ons geloof
by hierdie!…?…

[Broer Branham keer terug na die preekstoel-
mikrofoon—Red.]

Glo net;
Met ons hoofde nou gebuig, nou.

Glo net, glo net,
Dinge is moontlik, glo net.
O Here, ek glo; O Here, ek glo;
Alle dinge is moontlik…

Laat ons nou net ons hande opsteek.

…Here, ek glo;
O Here, ek glo; Here, ek glo;
Alle dinge is moontlik, Here, ek glo.

123 Ons Hemelse Vader, hulle wat kon opkom, het hulle hande
opgesteek, dat hulle dit aanvaar het. Hierdie broer wat op die
draagbaar gelê het, het opgestaan, om te wys dat hy sy genesing
aanvaar het. Ons glo, Here, hulle stap nou vreedsaam terug
na die skaduryke groen weivelde, langs die stille waters, om
weer gesond te wees, deur Jesus se Naam. Ons gee U dank
daarvoor. Amen.
124 Goed, Broer Neville, ek sal nou hier sit en luister hoe jy
preek. 

